
ESTRUTURA  E ALGÚNS DATOS DO ESTATÍSTICO 2010

· Capítulo 1. Territorio, clima, demografía e tránsito: reflicte  unha leve baixada da poboación compostelá, que en 2008 era de 95.325 persoas e en 2009 pasou a 94.893. Destaca o descenso da poboación estranxeira que pasou das 4.396 persoas en 2008 ás 4.112 do ano pasado. Como novidade, este ano o Estatístico recolle información sobre aparcadoiros públicos, no que, entre outros datos, se recolle un incremento das prazas de aparcamento, que pasan de 4.137 en 2008 a 4.539 en 2009.  

· Capítulo 2. Eleccións: recolle datos das eleccións celebradas á partires de 2003, ás últimas, as eleccións ao Parlamento de Galicia de 2009. 

· Capítulo 3. Emprego e recursos relacionados: o número de desempregadas/dos en Santiago de Compostela aumentou en máis de un millar de persoas, pasando de 6.511 en 2008 a 7.548 en 2009. A mesma tendencia se rexistra na comarca de Santiago, con 10.692 persoas desempregadas en 2008 e 12.441 en 2009. Tamén diminuiu o número de contratos. En 2008 asináronse, en Santiago de Compostela 62.590, e en 2009, 52.271. Na comarca a cifra de contratos de 2008 ascendía a 71.524. En 2009 diminuiu a 61.598.

· Capítulo 4. Educación: houbo un incremento de alumnado en educación infantil e educacion primaria e un descenso na ESO. En FP destaca o incremento no número de matriculacións, que contrasta cun descenso no número de persoas que cursan bacharelato.  A universidade continúa cun descenso no número de alumnos/as. 

· Capítulo 5. Servizos sociais, saúde, seguridade e medio ambiente: destaca a tendencia dos últimos anos de incremento de zonas verdes, achegándose xa aos 2.100.000 metros cadrados. Este ano, como novidade, recolle táboas con datos estatísticos sobre persoas con dependencia e sobre inmigrantes e emigrantes retornados.

· Capítulo 6. Vivenda, solo e recursos relacionados: recolle os niveis de execución do PXOM, a actividade dos servizos municipais pertencentes a Urbanismo e o IBI no concello e a comarca.

· Capítulo 7. Actividade social e cultural: recolle datos das diferentes representacións, concertos, festivais, ciclos, exposicións ou congresos que tiveron lugar en Santiago, así como das actividades deportivas. Destaca o incremento no número de visitas a museos e no número de peregrinos que chegaron a Santiago (125.141 peregrinos/as  en 2008 e 145.878 en 2009). 

· Capítulo 8. Servizos de transporte: incorpora, por primeira vez un apartado sobre Taxis e outro sobre Transporte ferroviario. Destaca un descenso no número de matriculacions, que pasou de 3.928 vehículos en 2008 a 3.357 en 2009. 

· Capítulo 9: Consumo e prezos: a pesares do aumento dos abonos na rede de abastecemento de auga, o consumo anual descendeu. Pola contra, incrementouse o consumo de gas natural. Tamén continúou en 2009, o aumento no número de produtos comercializados por Mercagalicia. En canto ao IPC continuou a súa tendencia á baixa. Do 1,5% rexistado en 2008, pasouse ao 0,8% en 2009. Como novidade, neste capítulo incorpórase un apartado adicado á actividade de “correos”.

· Capítulo 10. Recursos humanos: capitulo novo que recolle informacion sobre as características do persoal funcionario e laboral do concello e sobre a formación recibida durante o 2009. 

· Capítulo 11. Actividade económica: recopila datos sobre ingresos e gastos municipais, así como as contas das diferentes empresas municipais e outros organismos como o Consorcio, a Cámara de Comercio ou a USC. Recolle o número de licenzas do IAE en Santiago e na comarca e datos relativos ao sector turístico. Destacar que as consultas na Oficina Municipal de Turismo aumentaron en 67.395 en 2009, pasando das 264.193 do 2008 a 331.588. O 55% destas persoas procedentes do Estado Español, e o resto do estranxeiro. 

· Capítulo 12. Servizos de Promoción Económica: destacan os datos do Servizo Local de Emprego. O aplicativo informático da Bolsa de Emprego, denominado Plataforma de Intermediación laboral incorporou, en 2009, datos de 1.089 persoas,  un centenar máis ca os 904 expedientes introducidos en 2008. O Estatístico tamén recolle os datos sobre participación e accións de intermediación e inserción laboral dos programas Crear IV, Crear V e Crear VI, que acadaron uns porcentaxes de inserción laboral do destaca a 55%, 65,3% e 49% respectivamente. Tamén se recollen datos sobre a actividade na área de comercio, sobre a oferta formativa da concellaría, e sobre os datos do Servizo de Apoio á Empresa, incluído o programa Compostela Activa: Concurso de novas ideas empresariais, Axudas para a creación de novas empresas e a III e IV Xornada Emprende en Compostela. 

Multiusos de San Lázaro, Porta 9. Avenida de Fernando Casas Novoa, 20. Telf: 981 54 24 93. Fax: 981 54 24 92. 

Correo electrónico: promocioneconomica@santiagodecompostela.org. Páxina web: www.maiscompostela.org

